
Broj: 02-04-28548-3/22 
Sarajevo, 21.07.2022. godine 
 

Na osnovu člana 26. i 28. stav (4) Zakona o Vladi Kantona Sarajevo (“Službene novine 
Kantona Sarajevo”, broj: 36/14 - Novi prečišćeni tekst i 37/14 - Ispravka) i člana 6. stav (2) Zakona 
o javnim preduzećima u Federaciji Bosne i Hercegovine (“Službene novine Federacije Bosne i 
Hercegovine”, broj: 8/05, 81/08, 22/09 i 109/12) Vlada Kantona Sarajevo, na 214. vanrednoj 
sjednici održanoj 21.07.2022. godine, donijela je 

 
 

Z A K LJ U Č A K  
 

1. Prihvata se Izvještaj o poslovanju Kantonalnog javnog preduzeća “Poljoprivredno dobro 
Butmir” d.o.o. Sarajevo-Ilidža za 2021. godinu. 

 
2. Izvještaj iz tačke 1. ovog zaključka dostavlja se Skupštini Kantona Sarajevo na nadležno 

odlučivanje. 
 
 
 
 
          P R E M I J E R 
 
               Edin Forto 
 
 
 
 
 
 
Dostaviti: 
1. Predsjedavajući Skupštine Kantona Sarajevo, 
2. Skupština Kantona Sarajevo, 
3. Zamjenici predsjedavajućeg Skupštine Kantona Sarajevo (3x),  
4. Premijer Kantona Sarajevo, 
5. Ministarstvo privrede Kantona Sarajevo,  
6. KJP “Poljoprivredno dobro Butmir” d.o.o. Sarajevo-Ilidža  

(putem Ministarstva privrede Kantona Sarajevo), 
7. Evidencija, 
8. A r h i v a. 



Na osnovu člana  18.  stav  1.  tačka  m)  Ustava  Kantona  Sarajevo   (“Službene  novine

Kantona Sarajevo“, br. 1/96, 2/96, 3/96, 16/97, 14/00, 4/01, 28/04, i 6/13), člana 6. stav 2.

Zakona  o  javnim  preduzećima  u  Federaciji  Bosne  i  Hercegovine  (“Službene  novine

Federacije  Bosne i  Hercegovine,  br.  8/05,  81/08, 22/09 i  109/12), Skupština Kantona

Sarajevo  na  sjednici  održanoj  dana  ____________.  godine,  povodom  razmatranja

Izvještaja o poslovanju Kantonalnog javnog preduzeća  “Poljoprivredno dobro Butmir”

d.o.o. Sarajevo-Ilidža za 2021. godinu,  donijela je sljedeći

P r i j e d l o g

Z A K L J U Č A K

Usvaja se Izvještaj o poslovanju Kantonalnog javnog preduzeća “Poljoprivredno

dobro Butmir” d.o.o. Sarajevo-Ilidža za 2021. godinu.

 

                                                                         PREDSJEDAVAJUĆI

                                                                          SKUPŠTINE KANTONA SARAJEVO

 

                                                                                            Elvedin Okerić

Broj: 01-05-                      /22

Sarajevo, 

O B R A Z L O Ž E N J E

 A - PRAVNI OSNOV

Pravni osnov za donošenje ovog Zaključka sadržan je u članu 26. i 28. stav (4) Zakona o
Vladi Kantona Sarajevo ("Službene novine Kantona Sarajevo", br. 36/14 – Novi Prečišćeni tekst i
37/14-Ispravka) i članu 6. stav 2. Zakona o javnim preduzećima u Federaciji Bosne i Hercegovine
(“Službene novine Federacije Bosne i Hercegovine, br. 8/05, 81/08, 22/09 i 109/12). 

 B - RAZLOZI ZA DONOŠENJE

Programom rada Ministarstva privrede za 2022. godinu u tematskom dijelu iz nadležnosti
Skupštine  Kantona  Sarajevo,  planirana  je  izrada  izvještaja  o  poslovanju  kantonalnih  javnih
preduzeća iz oblasti privrede za 2021. godinu. 

Članom 6.  stav 2.  Zakona  o javnim preduzećima u Federaciji   Bosne  i  Hercegovine
propisano je da Skupština podnosi  općinskom vijeću,  skupštini  kantona,  odnosno Parlamentu
Federacije Bosne i Hercegovine izvještaje o radu i poslovanju javnih preduzeća najmanje jednom
godišnje.

U skladu sa Zakonom o javnim preduzećima u FBiH, u ovom dijelu, izvršna i zakonodavna vlast
postupaju po ovom pitanju na način da usvoje ili ne usvoje poslovne izvještaje od čega zavisi i
odgovornost upravljačkih tijela u preduzećima.

Skupština Kantonalnog javnog preduzeća “Poljoprivredno dobro Butmir” d.o.o. Sarajevo-
Ilidža  je razmatrala Izvještaj o poslovanju KJP “Poljoprivredno dobro Butmir” d.o.o. Sarajevo-
Ilidža za 2021. godinu koji čini: Finansijski izvještaj i izvještaj o realizaciji plana javnih nabavki;
Izvještaj o radu Skupštine preduzeća; Izvještaj o radu Nadzornog odbora preduzeća; Izvještaj o
radu  Odbora  za  reviziju;  Izvještaj  o  radu  Uprave  preduzeća,  Mišljenje  Odbor  za  reviziju  o
finansijskim izvještajima preduzeća, Odluku Nadzornog odbora preduzeća o usvajanju Izvještaja
o radu preduzeća za 2021. godinu i Izvještaj eksternog revizora o reviziji finansijskih izvještaja
preduzeća, na šta je Vlada Kantona Sarajevo dala obavezujuću uputu punomoćnicima državnog
kapitala,  u  skladu sa  članom 2.  stav  (6)  tačka  b)  Odluke  o  vršenju  ovlaštenja  u  privrednim
društvima  sa  učešćem državnog  kapitala  iz  nadležnosti  Kantona  Sarajevo  ("Službene  novine
Kantona Sarajevo", broj 31/19), da se usvoji Izvještaj o poslovanju KJP “Poljoprivredno dobro
Butmir” d.o.o. Sarajevo-Ilidža.

Razlog usvajanja Izvještaja o poslovanju KJP “Poljoprivredno dobro Butmir” d.o.o. Sarajevo-
Ilidža za period od 01.01. do 31.12. 2021. godine je ostvarena dobit u iznosu od 66.513 KM. 

➢ Prihodi – U finansijskim izvještajima za 2021. godinu iskazani su prihodi u ukupnom
iznosu od 4.368.794 KM, koji se odnose na poslovne prihode, finansijske prihode, ostale
prihode  i  dobitke,  prihode  iz  osnova  usklađivanja  vrijednosti  sredstava  i  prihode  iz
osnova ispravke grešaka iz ranijih godina. Najveći dio prihoda se odnosi na prihode od
prodaje vlastitih proizvoda 1.987.933 KM, prihode od premija, poticaja i subvencija u
iznosu od 1.540.196 KM, te prihode od usklađivanja vrijednosti osnovnog stada 522.357
KM. 

➢ Rashodi – U finansijskim izvještajima za 2021. godinu iskazani su rashodi u ukupnom
iznosu od 4.302.281 KM, koji se odnose na poslovne rashode, finansijske rahode, ostale
rashode i gubitke i rashode iz osnova ispravke grešaka iz prethodnog perioda. Najveći dio
rashoda  se  odnosi  na  troškove  plaća  i  naknada  plaća  zaposlenih  1.853.597  KM,
materijalne troškove 1.623.900 KM, gubitke po osnovu prodaje osnovnog stada 483.333
KM i troškove amortizacije 290.725 KM.

           Stalna sredstva su iskazana u iznosu od 2.145.703 KM (nabavne vrijednosti 6.287.396 KM
i ispravke vrijednosti 3.895.999 KM).

Prosječan broj zaposlenih na temelju radnih sati je 80, te je ukupan trošak plaća i naknada plaća
zaposlenih iskazan u iznosu od 1.853.597 KM.      

        U Izvještaju nezavisnog revizora sačinjenog 3. marta 2022. godine za 2021. godinu od strane
revizorske  kuće  Zuko  d.o.o  Sarajevo  navedeno  je  da  Društvo  nema  usaglašene  vrijednosti
upisanog kapitala po sudskom rješenju nadležnog registarskog suda koji  iznosi  10.000 KM i
pozicije  Upisani  kapital  u  poslovnim knjigama  koji  iznosi  56.768.379  KM,  te  da  Skupština
Kantona Sarajevo nije donijela Odluku o usaglašavanju pozicija kapitala iskazanog u poslovnim
knjigama  Društva  sa  kapitalom  upisanim  u  nadležni  sudski  registar.Revizorsko  društvo  je
skrenulo pažnju i na sljedeće:

• poljoprivredno zemljište  koje  Društvo iskazuje  u svojim poslovnim knjigama ukupne
površine  2.649.789 m²  u  državnom vlasništvu sa  pravom raspolaganja  u korist  KJP
Poljoprivredno  dobro  Butmir  d.o.o.  Sarajevo  odnosno  pravnih  prethodnika  Društva.
Nadležna služba je pokrenula aktivnosti u 2017. godini na uknjižbi zemljišta u vlasništvo
KJP “Poljoprivredno dobro Butmir” d.o.o. Sarajevo. Dana 25.04.2018. godine, Općinski
sud  u  Sarajevu  –  zemljišnoknjižni  ured  je  donio  Rješenje  kojim  se  odbija  prijedlog
Društva  za  uknjižbu  prava  vlasništva  nad  zemljištem.  Društvo  je  podnijelo  žalbu  na
navedeno Rješenje Općinskom sudu u Sarajevu. Do dana izdavanja revizijskog izvještaja
nije bilo dodatnih informacija u vezi podnesene žalbe;

• Društvo nije produžavalo ugovore o zakupu zemljišta koji su istekli;

• Skupština Društva nije usvojila izvještaje o radu i finansijske izvještaje Društva za 2019.
i 2020. godinu. Skupština Kantona Sarajevo je usvojila Izvještaj o poslovanju za 2019.
godinu  dana  08.07.2021.  godine,  dok  Izvještaj  o  poslovanju  za  2020.  godinu  nije
razmatran do posljednjeg dana obavljanja revizije;

• zbog  proglašene pandemije virusa Covid-19, u Bosni i Hercegovini i svijetu su uvedene
mnoge  mjere  ograničenja  kretanja  ljudi  i  roba  u  cilju  suzbijanja  pandemije,  a  koje
značajno utječu na BH i svjetsku privredu, odnosno uzrokuju značajan pad privrednih
aktivnosti  i  smanjenje likvidnosti.  Navedeni pad privrednih aktivnosti  ima uticaj  i  na
poslovanje Fonda u dijelu naplate kupaca i obrt zaliha odnosno prodaje robe. Društvo je
poduzelo određene mjere za očuvanje likvidnosti poslovanja, te Uprava Društva smatra
da navedeno neće ugroziti princip neograničenosti poslovanja Društva.         

S obzirom na navedeno, predlaže se Skupštini Kantona Sarajevo da donese Zaključak kojim se
usvaja Izvještaj o poslovanju  KJP “Poljoprivredno dobro Butmir” d.o.o. Sarajevo-Ilidža za 2021.
godinu.

